
Huwag kayong mag-alipusta sa mga Kasamahan ko
sapagkat kung sakali na ang isa sa inyo ay gumugol
ng tulad sa [laki ng] Uḥud na ginto, hindi sana ito
umabot sa mudd ng isa sa kanila ni kalahati nito

Ayon kay Abū Sa`ıd̄ Al-Khudrıȳ (malugod si Allāh sa kanya) na nagsabi: {Nagsabi ang
Propeta (basbasan siya ni Allāh at pangalagaan): "Huwag kayong mag-alipusta sa mga
Kasamahan ko sapagkat kung sakali na ang isa sa inyo ay gumugol ng tulad sa [laki ng]

Uḥud na ginto, hindi sana ito umabot sa mudd ng isa sa kanila ni kalahati nito."
[Tumpak] [Napagkaisahan ang katumpakan]

Sumuway ang Propeta (basbasan siya ni Allāh at pangalagaan) laban sa pag-alipusta sa mga
Kasamahan niya, lalo na sa mga nangungunang kauna-unahan kabilang sa mga tagalikas at
mga tagaadya. Nagpabatid siya na kung sakaling may gumugol na isa sa mga tao ng tulad
[sa laki ng] Uḥud na ginto, hindi sana umabot ang gantimpala niya kaugnay roon sa
gantimpala sa paggugol ng isa sa mga Kasamahan ng isang dakot ng pagkain o kalahati nito.
Ang mudd ay ang pagkapuno ng dalawang kamay ng lalaking katamtaman ang laki. Iyon ay
dahil  sa  karagdagan  ng  pagpapakawagas  nila,  katapatan  ng  mga  layunin  nila,  at
pangunguna ng paggugol nila at pakikipaglaban nila bago ng pagsakop ng Makkah kung
saan ang katindihan ng pangangailangan doon.

